
 
PRIJEDLOG 

Na osnovu člana  42, 45, 46, 47,48 i 50  Zakona o prostornom uređenju i građenju  Zeničko –
dobojskog kantona ("Službene novine Zeničko-dobojskog kantona" broj:  01/14),  člana  18. 
Statuta Općine Maglaj («Službene novine Općine Maglaj» broj : 8/07, 3/08 i 6/08)„Odluke o 
pristupanju Izmjeni Regulacionog plana „Centar Maglaj – sjeverni dio“  broj: 02-04-1- 50/20 
od 20.02.2020 i Odluke o usvajanju Nacrta izmjene Regulacionog plana „Centar Maglaj –
sjeverni dio“ broj: 02-04-1-146/20 od 17.06.2020. godine,  Općinsko vijeće općine Maglaj, na 
sjednici održanoj dana2021 godined o n o s i 
 
 

O   D  L  U  K  U 
o usvajanju djelimične Izmjene Regulacionog plana 

                                               “Centar Maglaj – sjeverni dio”                                                          
 
 
 

Član  1. 
Ovom Odlukom usvaja se  Izmjena Regulacionog plana „Centar Maglaj - sjeverni dio” 
(„Službene novine Općine Maglaj“ broj 8/05).  
 Zahtjev  „DŽINO“ d.o.o. Maglaj                                                                  
 
 
 

Član  2. 
Izmjena Regulacionog plana obuhvata zemljište označeno kao k.č. broj: 535/1 „BARA“, 
prilazni put u površini od 257 m2, i zemljište označeno sa k.č. broj: 536/2 „KOD 
KARTONAŽE“, pašnjak I klase u površini od 649 m2 koje se nalazi u sjevernom dijelu grada 
na uglu ulica 1. Marta i ulice Bosanska koje graniči sa izgrađenom saobraćajnicom kružnog 
toka.   
Izmjenom Regulacionog plana bi se u odnosu na opredijeljenu namjenu po Regulacionom 
planu, planiranu izgradnju poslovnog objekta izložbeni podajni salon – salon namještaja 
dimenzija 14,0 m x 9,0 m spratnosti Po+VP+3+Pt, izvršile izmjene namjene i razmještaja 
objekata, parcelacije, i građevinskih i regulacionih linija te prema uslovima i propisima za 
izgradnju ove vrste objekata  i standardima zaštite okoliša opredijelila izgradnju objekta 
BENZINSKE PUMPE. 
Prijedlogom rješenja u okviru kompleksa Poslovnog objekta BENZINSKE PUMPE se 
predviđaju  objekti uslužno-prodajne namjene (caffe bar i prodavnica), dimenzija 12,0 x 6.0 
m, samouslužna praonica dim.6,0 x 4,0 m, spratnosti P (prizemlje) i polukružna nadstrešnica 
u okviru koje bi se nalazio rezervoar sa tri komore ukupnog kapaciteta od 29.990 l koji bi od 
kružnog toka bili odvojeni AB zidom visine 1,20 m. U okviru kompleksa predviđa se i 
izgradnja 6 parking mjesta.  
Ulaz i izlaz se predviđaju iz ulice Bosanska prema ulici 1. Marta. 
U odnosu na opredjeljene sadržaje daje se mogućnost korekcija položaja, dimenzija, oblika  i 
lokacijske pozicije  planiranih objekata, i saobraćajnog rješenja u okviru datih regulacionoh i 
građevinskih linija, a što će se odrediti izradom Idejnog projekta. 
Urbanistička saglasnost izdavat će se na osnovu Idejnog projekta koji može sadržavati i druge 
nacrte i priloge prema složenosti i tehničkoj strukturi predmetnog objekta, ako su oni značajni 
za utvrđivanje urbanističko tehničkih uslova. Posebni uslovi će se odnositi na bezbjednost i 
funkciju saobraćaja  kao i mjere koje treba predložiti za sprečavanje i smanjenje štetnih 
uticaja na okolinu. ( vazduh, vodu, zemljište , pojavu buke i vibracija, objekte u okruženju) 



Idejni projekat će se raditi na osnovu urbanističko –tehničkih uslova koje će odrediti nadležna 
općinska služba, sa Komisijom za bezbjednost saobraćaja na području Općine Maglaj. 
 

Član 3. 
Izmjena Regulacionog plana sastoji se od Tekstualnog i Grafičkog dijela. 
 
TEKSTUALNI DIO: 

1. Urbanistička osnova 
2. Urbanistički koncept izgradnje i uređenja prostora 
3. Smjernice za provođenje djelimične izmjene Regulacionog plana 

„Centar Maglaj – sjeverni  dio“  
 
 
GRAFIČKI DIO: Tematske karte 

1. Izvod iz važećeg Regulacionog plana sa granicom obuhvata izmjene 
2. Postojeće stanje prostornog uređenja 
3. Postojeća parcelacija 
4. Postojeće stanje infrastrukture 
5. Plan parcelacije 
6. Plan namjene i razmještaja objekata 

      7.  Plan regulacionih i građevinskih linija  
      8.  Plan infrastrukture 
 

 
Član 4. 

Odluka stupa na snagu osmog dana od dana objavljivanja  u „Službenim novinama Općine 
Maglaj“. 
 
 
 
Broj:        PREDSJEDAVAJUĆA OV 
Maglaj,             Svjetlana Zamboni -Radovanović 
 
 
 
 
 
 
 
 
 
 
 
 
 
 
 
 

O B  R  A  Z  L O  Ž  E  NJ  E 
 
 



Postupak izmjene Regulacionog plana „Centar Maglaj –sjeverni dio“ proveden je prema  
odredbama člana 42, 45, 46, 47,48 i 50 Zakona o prostornom uređenju i građenju  Zeničko - 
dobojskog kantona ( „Službene  novine Zeničko –dobojskog  kantona , broj 01/14), Odluci o 
pristupanju  izmjene  Regulacionog plana „Centar Maglaj – sjeverni dio“  broj: 02-04-1-50/20  
od 20.02.2020. godine, i Odluci o usvajanju Nacrta Izmjene Regulacionog plana „Centar 
Maglaj –sjeverni dio“ broj: 02-04-1-146/20 od 17.06.2020. godine, kojim je definisan   
postupak  izrade, donošenja i sadržaj  dokumenta Regulacionog plana općine, prema kojem je 
Općinsko vijeće nadležno za donošenje navedenih Odluka. 
 
Prema Zaključku sa održane ponovne Javne rasprave dana 09.03.2021. godine, u okviru   
razmatranja  Odluke o usvajanju Izmjene Regulacionog plana „Centar Maglaj –sjeverni dio“ u 
predmetu za Izmjenu Regulacionog plana za izgradnju kompleksa BENZINSKE PUMPE, 
informišemo vas  i tražimo zauzimanje stava o postojanju javnog interesa nakon  
provedenog postupku o Nacrtu izmjene Regulacionog plana  “Centar Maglaj –sjeverni dio” , 
Javnog uvida i Javne rasprave, za izgradnju kompleksa poslovnog objekta Benzinske pumpe 
na uglu ulice 1.Marta i ulice Bosanske po zahtjevu Društva za promet i usluge “DŽINO” 
d.o.o. Maglaj. 
 
Kako bi imali potpune informacije, hronološki navodimo provedenipostupak i poduzete 
radnje Općine Maglaj i Općinskog vijeća u navedenim postupcima, a posebno detaljno se  
obrađuje provedeni postupak nakon usvajanja Nacrta dokumenta od strane Općinskog vijeća 
Maglaj, odnosno postupak Javnog uvida i Javne rasprave. 
 
Postupak po zahtjevu „DŽINO “ d.o.o. Maglaj započeo je,podnošenjem zahtjeva ovog 
Društva 06.02.2020 godine, kao vlasnika zemljišta, za Izmjenu Regulacionog plana 
„Centar Maglaj – sjeverni dio“, Općinskom vijeću Maglaj, Načelniku općine Maglaj i 
Službi za urbanizam, geodetske i imovinsko pravne poslove, za izgradnju kompleksa 
Benzinske pumpe na uglu ulice 1.Marta i ulice Bosanska. 
 
Kako se navodi u zahtjevu „DŽINO“ d.o.o. Maglaj,  prema primarnoj djelatnosti kojom se 
bavi,  a to je uvoz i distribucija nafte i naftnih derivata kao vlasnik nekretnina označenih sa 
k.č. broj: 535/1 u površini od 257 m2 i k.č. broj: 536/2 površine 649 m2, namjerava graditi 
savremenu benzinsku pumpu,po najnovijim standardima u pogledu ekološke i okolinske 
zaštite. 
Benzinska pumpa bi se nalazila u sjevernom dijelu grada kod poslovnog objekta MEGA 
DISKONT, uz saobraćajnicu postojećeg kružnog toka.Prilog 1. Zahtjev „DŽINO „ d.o.o. 
Maglaj  
U prilogu zahtjeva dostavljen je Ugovor o kupoprodaji predmetnih nekretnina. 
 
Po navedenom zahtjevu Služba je izvršila Stručnu  obradu zahtjeva,te između ostalog utvrdila  
stanje prema važećoj prostorno planskoj dokumentaciji, te konstatovala da se zemljište 
označeno sa k.č. broj 535/1 površine 257 m2 i k.č. broj 536/2 površine 649 m2, k.o. Maglaj 
nalazi u okviru podzone B6  Regulacionog plana „Centar Maglaj – sjeverni dio“ (Službene 
novine Općine Maglaj broj: 08/05). 
Lokacija je u sjevernom dijelu grada na uglu ulica 1.Marta i ulice Bosanska i graniči sa 
izgrađenom saobraćajnicom kružnog toka. 
U neposrednoj blizini su izgrađeni poslovni objekti „Mega diskonta“ i izgrađeni stambeni 
objekti na ovom prostoru. 
Prema grafičkom prilogu u okviru date Regulacione linije određena je lokacija poslovnog 
objekta –salon namještaja maximalnih dimenzija 14,0 x 9,0 metara sa zaobljenim staklenim 
dijelom – prednjom fasadom prema kružnom toku, spratnosti Po+VP+3+Pt. 



Podrum je planiran za podzemnu garažu ili skladišni prostor, visoko prizemlje objekta 
predviđeno je za izložbeni prodajni prostor - salon namještaja, a spratovi i potkrovlje su 
namijenjeni za poslovni prostor. 
Grafičkim prilogom dato je i uređenje vanjskog prostora, a koje se odnosi na uređenje 
pješačke komunikacije i pristupa iz ulice 1. Marta i ulice Bosanska.  
Grafičkim prikazom Plan parcelacije za izgradnju poslovnog objekta – salon namještaja 
određena je građevinska parcela broj: 92 okvirne površine 856 m2.Prilog 2 ( Grafički prikaz 
planiranog poslovnog objekta –salon namještaja). 
 
Između ostalog u odnosu na opredijeljenu namjenu po Regulacionom planu utvrđeno je da bi 
se planiranom izgradnjom  izvršile izmjene namjene i razmještaja objekata, parcelacije i 
građevinskih i regulacionih linija te da je na osnovu navedenih  izmjena  potrebno pokrenuti 
postupak Izmjene Regulacionog plana.  
U skladu sa odredbama Zakona o prostornom uređenju i građenju Zeničko-dobojskog kantona 
(„Službene novine ZeničkoDobojskog kantona“, broj 1/14), Načelnik općine –Služba za 
urbanizam geodetske i imovinsko pravne poslove , kao Nosilac pripreme pripremila je Odluku 
o pristupanju izmjeni Regulacionog plana „ Centar Maglaj- sjeverni dio“ i sa stručnim 
obrazloženjem dostavila Općinskom vijeću.  
 
Općinsko vijeće Maglaj na sjednici održanoj dana 20.02.2020. godine  razmatralo je navedeni 
zahtjev i razloge pokretanja postupka Izmjene Regulacionog plana, te nakon toga  se odredilo 
o pokretanju procedure po navedenom zahtjevu „DŽINO“ d.o.o. Maglaj, te pored ostalog se 
izjasnilo da se održi javna rasprava,  da se iznesu stavovi i mišljenje sugrađana  nakon čega će 
se imati konačan stav. Nakon toga je donesena Odluka o pristupanju izradi Izmjene 
Regulacionog plana „Centar Maglaj – sjeverni dio“. 
Ovom Odlukom je pokrenut postupak te u članu2. utvrdilo da će se prema stanju po planskoj 
dokumentaciji izvršiti izmjene namjene i razmještaja objekata,parcelacije i građevinskih i 
regulacionih linija, te da bi se prema uslovima i propisima za izgradnju ove vrste objekata 
,standardima zaštite okoliša opredjelila izgradnja benzinske pumpe. (Odluka broj: 02-04-1-50 
/20).Prilog 3 (Odluka broj: 02-04-1-50 /20 od 20.02.2020. godine). 
 
Kako je utvrđeno članom 6. Odluke određeno je da se postupak Izmjene  Regulacionog plana 
„Centar Maglaj – sjeverni dio“ provodi u skladu sa članom 46, 47 i 48 Zakona o prostornom 
uređenju i građenju Zeničko –dobojskog kantona i  radi u formi i sadržaju Prednacrta, Nacrta i 
Prijedloga dokumenta, te da se  provodi postupk javnog uvida i javne rasprave na Nacrt 
dokumenta.  
U skladu sa donesenom Odlukom o pristupanju izradi Izmjene Regulacionog plana „Centar 
Maglaj – sjeverni dio“, pokrenut je postupak odabira Nosioca izrade u skladu sa Zakonom o 
javnim nabavkama. 
Proveden je postupak direktnog sporazuma te kao  najpovoljniji ponuđač odabrano je Društvo 
za projektovanje i inžinjering „Stilprojekt“ d.o.o. Zavidovići, PJ Maglaj. 
Načelnik Općine je sa odabranim ponuđačem d.o.o. „Stilprojekt“ Zavidovići – P.J Maglaj  
potpisao  Ugovor o izradi Izmjene Regulacionog plana „Centar Maglaj –sjeverni dio“.  
Prema ugovornim obavezama Nosiocu izrade dostavljena je potrebna dokumentacija kako bi 
se prišlo izradi dokumenta prema određenim fazama koje se rade u ovom postupku, a to je 
Prednacrt dokumenta. Nosilac izrade uradio je Prednacrt Izmjene Regulacionog plana i 
dostavio Nosiocu pripreme .                                                                                                                                                                                 
 
Nakon izvršenog pregleda dostavljene dokumentacije utvrđeno je da je dokument urađen u 
sadržaju i obliku u Tekstualnom i Grafičkom dijelu u skladu sa odredbama Zakona o 
prostornom uređenju i građenju Zeničko – dobojskog kantona i Uredbi o jedinstvenoj 



metodologiji izrade planskih dokumenata FBiH, te Odlukom o pristupanju Izmjeni 
regulacionog plana “Centar Maglaj –sjeverni dio”  i obavezama utvrđenim u ugovoru.  
Kako je navedeno u članu 2.Odluke Nosilac izrade obavezan je kod predlaganja rješenja 
primjeniti propise za izgradnju benzinskih pumpi,te na navedenoj lokaciji prema raspoloživoj 
površini građevinske parcele   odrediti lokacijski položaj, dimenzije, spratnost i sadržaje 
objekta. 
Obzirom da se radi o lokaciji koja se nalazi na specifičnom mjestu, u neposrednoj blizini 
postojećeg kružnog toka, između dvije prometne ulice na Prednacrt Izmjene Regulaciomog 
plana zatraženo je mišljenje Savjeta za bezbjednost saobraćaja Općine Maglaj.  
 
Aktom od 03.06.2020. godine dostavljen je odgovor Savjeta za bezbjednost saobraćaja u 
kojem se  navodi da je na sjednici  Savjeta za bezbjednost saobraćaja održanoj dana 
01.06.2020. godine razmataran Prednacrt dokumenta  i donesen  ZAKLJUČAK: u 
kojem je između ostalog izneseno  da je izvršen uvid u dokumentaciju o Izmjeni 
Regulacionog plana i snimljeno  činjenično stanje na  licu mjesta, te da  Savjet donosi 
Zaključak da su sa aspekta bezbjednosti/sigurnosti saobraćaja ispunjeni uslovi za 
Izmjenu Regulacionog plana u svrhu izgradnje navedenog objekta, a što znači da  
gradnja navedenog objekta BENZINSKE PUMPE ne bi uticala na normalno odvijanje 
saobraćaja. Dalje se navodi da je objekat lokacijski postavljen tako da ne zatvara 
preglednost kružnog toka i ulica koje dolaze na kružni tok. Predloženo je da Savjet 
učestvuje u izradi Idejnog projekta i davanju stručnog mišljenja za postavljanje i 
ugradnju nove saobraćajne signalizacije. Prilog 4 ( akt Savjeta za bezbjednost 
saobraćaja od 03.06.2020. godine)  
 
Stav i mišljenja Savjeta za bezbjednost saobraćaja kao i stav Nosioca pripreme na Prednacrt 
dokumenta dostavljeni su Nosiocu izrade te je predloženo da se pristupi izradi Nacrta 
dokumenta.                                                                                                                                                             
Nosilac izrade uradio je Nacrt dokumenta i dostavio Općini Maglaj u junu 2020. godine na 
provođenje daljih postupaka.  
Nacrt Izmjene Regulacionog plana „Centar Maglaj –sjeverni dio“ urađen je u sadržaju i 
obliku u Tekstualnom i Grafičkom dijelu u skladu sa odredbama  Odluke o pristupanju 
Izmjeni Regulacionog plana, datim smjernicama Nosioca pripreme i utvrđenim ugovornim 
obavezama.                                                                                                                                                                                                
Prijedlogom rješenja je na navedenoj lokaciji, prostor u sjevernom dijelu grada uz kružni tok 
na površini zemljišta od 906 m2 opredjeljena izgradnja Poslovnog objekta BENZINSKE 
PUMPE sa objektima uslužno-prodajne namjene (caffe bar i prodavnica) dimenzija 12,0 x 6,0 
m, samouslužna praonica dim. 6,0 x 4,0m, spratnosti P (prizemlje) i polukružnom 
nadstrešnicom. Objekat je lokacijski predviđen između ulice 1.Marta i ulice Bosanska, tako da 
bi ulaz i izlaz bio riješen iz ulice Bosanska  i ulice 1. Marta. 
U okviru objekta nadstrešnice bi se nalazio rezervoar sa tri komore ukupnog kapaciteta od 
29.990 l koji bi od kružnog toka bili odvojeni AB zidom visine 1,20 m. U okviru kompleksa 
predviđa se i izgradnja 6 parking mjesta.  
Novoplanirana Građevinska parcela se određuje u okviru vlasničkog zemljišta u površini od 
cca 906 m2 i označena je brojem 92. 
Građevinske i Regulacione linije se određuju tako što Regulacionu liniju predstavlja granica 
parcele, a građevinsku liniju planirani gabarit objekta Benzinske pumpe.  
U daljem postupku Nosilac pripreme uradio je Odluku o usvajanju Nacrta Izmjene 
Regulacionog plana “Centar Maglaj –sjeverni dio”  koja  je dostavljena Općinskom vijeću 
Maglaj na razmatranje. 
Općinsko vijeće je na sjednici održanoj dana 17.06.2020. godine razmatralo dostavljenu 
dokumentaciju, te potom donijelo predloženu Odluku  o usvajanju Nacrta izmjene 



Regulacionog plana ( Odluka broj: 02-04-1-146/20, i  u članu 4. odredilo provođenje postupka 
Javnog uvida u roku od 15 dana  i Javne rasprave u roku od 15 dana po isteku roka za javni 
uvid. Prilog 5. Odluka broj:  02-04-1-146/20 od 17.06.2020. godinei Grafički prikaz 
Namjena i razmještaj objekata.  
Postupak javnog uvida na Nacrt dokumenta proveden je u periodu od 10.07.-30.07.2020. 
godine izlaganjem dokumenta na Oglasnoj ploči Općine Maglaj , Prostorijama Općine Maglaj  
kancelarija broj 41. i na web stranici Općine Maglaj, te putem Obavještenja na Radio 
televiziji Maglaj.Prilog 6 Obavještenje broj: 05-23-7-263/20 od 07.06.2020. godine) 
 
U periodu Javnog uvida dana 09.07.2020. godine na adresu Općinskog vijeća Maglaj, 
Načelnika općine i šefa Službe za urbanizam geodetske i imovinsko pravne poslove 
dostavljena je peticija građana sa potpisom 220 građana u kojoj se između ostalog  zahtjeva 
od Općinskog vijeća Maglaj, da u interesu građana, ne utvrdi postojanje Javnog interesa za 
prenamjenu lokacije kakva je po važećem Regulacionom planu i da se odbije Odluka o 
izmjenama Regulacionog plana  “Centar Maglaj –sjeverni dio” po zahtjevu DŽINO d.o.o. 
Maglaj. Prilog 7. ( Peticija građana od 09.07.2020. godine )  
 
Nakon provedenog postupka Javnog uvida o Nacrtu izmjene Regulacionog plana 
organizovano je  održavanje  Javne rasprava dana 04.08.2020. godine. 
Na Javnu raspravu su osim javnog oglašavanja pozvani  građani, predstavnici političkih 
partija, Općinski vijećnici, pisanim pozivom koji je upućen na 50 adresa. 
 
Javna rasprava je održana u Kino sali “Sarah Berrnhard” na kojoj je  bilo prisutno 40 osoba, te 
predstavnici Nosioca izrade i predstavnici Općine Maglaj. 
Nakon provedene rasprave o Nacrtu dokumenta predloženi su slijedeći ZAKLJUČCI: 
 
1.Potrebno je da se angažuje registrovana institucija i da se uradi Studija uticaja planiranog 
objekta Benzinske pumpe na okolne objekte i okoliš. 
2. Odabrana Institucija će izvršiti prezentaciju i upoznati građane na ponovnoj Javnoj raspravi 
kada će se donijeti konačni zaključci vezano za Nacrt Izmjene Regulacionog plana.Prilog 
8(Zapisnik sa javne rasprave od 04.08.2020. godine) 
 
Postupajući po ZAKLJUČKU sa Javne rasprave Općina Maglaj je  nastavila  postupak i 
uputila Pozive za dostavljnje ponuda na adrese nositelja izrade Studija uticaja na okoliš koji 
imaju ovlaštenja Federalnog ministartva turizma i okoliša. 
 
Aktom broj: 05-04-20-3020/20 od 28.09.2020. godine Poziv za dostavljanje ponuda upućen je 
firmama ENOVA d.o.o. Sarajevo, IPSA INSTITUT d.o.o. Sarajevo, Mašinski fakultet Zenica 
i Rudarsko geološko-građevinski fakultet u Tuzli.Prilog 9 (akt broj:05-04-20-3020/20 od 
28.09.2020. godine). 
 
Navedeni ponuđači nisu dostavili svoje ponude za izradu Studije uticaja na okoliš, a svoj 
odgovor dostavilo je Društvo za inžinjering i konzalting ENOVA d.o.o. Sarajevo, aktom 
broj:1857/20 od 07.10.2020. godine,  uz obrazloženje da nemaju namjeru dostaviti svoju 
ponudu zato što izrada tražene studije nema zakonsko utemeljenje, uzimajući u obzir ukupni 
kapacitet podzemnog rezervoara sa tri komore od 29.990 l i odredbe Pravilnika o pogonima i 
postrojenjima koji mogu biti pušteni u rad samo ako imaju okolišnu dozvolu  (Službene 
novine Zeničko-Dobojskog kntona, broj: 14/13) .Prilog 10 ( odgovor ENOVA d.o.o. 
Sarajevo broj: 1857 od 07.10.2020. godine). 
Pored toga, vezano za odredbe Pravilnika o pogonima i postrojenjim za koje je obavezna 
procjena uticaja na okoliš i pogonima i postrojenjima koji mogu biti izgrađeni i pušteni u rad 



samo ako imaju okolinsku dozvolu(Službene novine Zeničko-Dobojskog kantona 
broj:14/2013) Općina Maglaj je aktom broj: 05-19-13-1576/20 od 18.12.2020. godine  
zatražila i mišljenje  od nadležnih Kantonalnih i Federalnih ministarstava  koji provode 
postupke po navedenom pravilniku i izdaju okolinske dozvole.  Prilog 11 (akt broj:  05-19-
13-1576/20 od 18.12.2020. godine). 
Dopisi su upućeni Federalnom ministarstvu prostornog uređenja Sarajevo, Federalnom 
ministarstvu okoliša i turizma Sarajevo i Kantonalnom ministarstvu za prostorno uređenje, 
promet i komunikacije i zaštitu okoline Zenica.  
 
Odgovor na traženje Općine Maglaj dostavilo je Federalno ministarsvo okoliša i turizma i 
Kantonalno Ministarstvo za prostorno uređenje promet i komunikacije i zaštitu okoline 
Zenica.                                                                                                                                                                                               
Aktom broj: 15-19-765/20/RT od 28.12.2020. godine Federalno ministarstvo okoliša i 
turizma je dostavilo Informaciju kojom se daje odgovor da prema članu 4. Stav 1. Tačka I 
alineja 2   (“Postrojenja za skladištenje petroleja, petrohemijskih ili hemijskih proizvoda sa 
kapacitetom od 50.000 tona”citiranog Pravilnika o pogonima i postrojenjima koji mogu biti 
izgrađeni i pušteni u rad samo ako imaju okolinsku dozvolu  (Službene novine Federacije BIH 
“  broj: 19/04 ) za kapacitet od tri komore koji iznosi 29.990 litara nije potreno raditi procjenu 
uticaja na okoliš i izraditi Studiju o procjeni uticaja na okoliš za navedeni pogon i postrojenja 
–poslovni kompleks objekta Benzinske pumpe. Prilog: 12 ( akt broj: 15-19-765/20/RT od 
28.12.2020) 
Aktom broj: 12-19-10100/20 od 24.12. 2020. godine Ministarstvo za prostorno uređenje 
promet i komunikacije i zaštitu okoline Zenica, dostavilo je mišljenje u kojem se obrazlaže 
provođenje postupaka i odobravanja izgradnje građevina i zahvata u prostoru koji su u 
nadležnosti ovog ministarstva,  koji su od značaja za Kanton i koje finansira kantonalnaVlada 
, kao i postupke izdavanja okolinske dozvole. 
Navodi se između ostalog da za Pogone i postrojenja kao i za druge aktivnosti u prostoru na 
području Zeničko-dobojskog kantona koji se nalaze u Pravilniku o pogonima i postrojenjima 
koji mogu biti izgrađeni i pušteni u rad ako imaju okolinsku dozvolu  ( Službene novine 
Zeničko –dobojskog kantona “ broj: 14/13 i za koje nije potrebno vršiti procjenu uticaja na 
okoliš, okolinsku dozvolu izdaje kantonalno ministarstvo. Prilog 13 akt broj: 12-19-
10100/20 od 24.12. 2020.) 
U skladu sa odredbama Pravilnika o pogonima i postrojenjima za koje je obavezna procjena 
uticaja na okoliš  pogonima i postrojnjima koji mogu biti izgrađeni i puštenu u rad samo ako 
imaju okolinsku dozvolu (Službene novine Federacije BIH” broj,19/04) Federalno 
ministarstvo okoliša i turizma vrši izdavanje okolinskih dozvola za pogone i postrojenja za 
koje je obavezna procjena uticaja na okoliš.                                                                                                                                                      
 
U daljem  postupku Općina Maglaj je  u cjelosti postupajući prema donesenim Zaključcima sa 
Javne rasprave održane dana 04.08.2020. godine, sa ciljem što detaljnijeg upoznavanja 
građana o provedenim navedenim postupcima, svim prisutnim građanima na Javnoj raspravi  
dostavila kompletnu dokumentaciju koja je dostavljena firmama i navedenim ministarstvima 
od kojih se tražilo mišljenje, kao i dostavljeni odgovori. 
Kompletna dokumentacija je poslana na 50 adresa kako bi na ovaj način svi imali detaljne 
informacije te potom u pisanoj formi dostavili svoj stav i mišljenje kako  zbog epidemiološke 
situacije i ograničavajućih mjera , kad je u pitanju javno okupljanje  nebi bilo neophodno 
održavanje ponovne Javne rasprave. 
Svoj stav,mišljenje i konačno izjašnjenje i zaključak na adresu Načelnika Općine, 
Predsjedavajuće Općinskog vijeća i Službu za urbanizam geodetske i imovinsko pravne 
poslove dostavili su  Građani Maglaja dana 05.02.2021. godine sa potpisom sedam građana 



koji stanuju u neposrednoj blizini predmetne lokacije. Prilog 14 Stavovi, mišljenja, konačno 
izjašnjenje i zaključak od 05.02.2021) 
 
Konačan ZAKLJUČAK ove grupe građana je iznesen u tri tačke a stav vezan za izmjenu 
Regulacionog plana je da se od Predlagača zahtijeva da povuče svoj prijedlogkao 
neosnovan, te da se od Općinskog vijeća zahtijeva da prijedlog izmjene se ne prihvati  i 
zahtijeva se da se njihov dopis sa konačnim izjašnjenjem u potpunom tekstu iznese na 
općinskom vijeću po ovome predmetu prije otvaranja rasprave.Prilog 12 (Odgovor 
građana od 05.02.2021. godine ) 
 
Kako bi se ispoštovala procedura predviđena zakonom o prostornom uređenju i građenju  kao 
i zključci sa Javne rasprave od 04.08.2020. godine  odlučeno je  da se organizuje  održavanje  
ponovne Javne rasprave,  dana 09.03.2021. godine.     
Javna rasprava je organizovana radi upoznavanja građana o provedenim postupcima Općine 
Maglaj sa javne rasprave od 04.08.2020. godine na Nacrt izmjene Regulacionog plana koji se 
odnosi na prijedlog izgradnje poslovnog objekta BENZINSKE PUMPE. 
 
Javna rasprava je odražana uz prisurstvo 37 zainteresiranih građana kao i predstavnika 
Nosioca pripreme i Nosioca izrade Izmjene Regulacionog plana. 
Na raspravi su bili predstavnici grupe građana koji su i dostavili svoj pismeni stav i konačno 
mišljenje, te tražili da se u cjelosti pročita njihov dopis a da se to učini i na Općinskom vijeću 
. 
Pročitano je mišljenje navedene grupe građana koji su i na ovoj raspravi tražili da se ne  
usvaja izmjena Regulacionog plana, i da se povuče prijedlog Odluke koju je donijelo 
Općinsko vijeće o pristupanju izmjeni Regulacionog plana. 
 
Nakon iznesenih mišljenja prisutnih  predloženo je da se dostavi informacija Općinskom 
vijeću sa prikupljenom dokumentacijom i aktima na dalje postupanje.Prilog 15.(Zapisnik sa 
javne rasprave od 09.03.2021.godine) 
Na osnovu navedenog, postupak  JAVNOG UVIDA i JAVNE RASPRAVE prema 
Odluci Općinskog vijeća o usvajanju NACRTA Izmjene Regulacionog plana „Centar 
Maglaj –sjeverni dio“, i odredbi člana 47 Zakona o prostornom uređenju i građenju 
Zeničko –dobojskog kantona ( Službene novine Zeničko-Dobojskog kantona, broj: 
01/14) je proveden, u rokovima i na način kako je i propisano Zakonom.  
 
Članom 48 tačka 1. navedenog Zakona o prostornom uređenju i građenju Zeničko-
dobojskog kantona  utvrđeno je da se PRIJEDLOG DOKUMENTA UTVRĐUJE na 
osnovu Nacrta koji je uspješno prošao fazu Javnog uvida i Javne rasprave i na osnovu 
stava Nosioca pripreme o primjedbama , sugestijama i mišljenjima na taj Nacrt. 
 
Obzirom da su u postupku Javnog uvida i Javne rasprave dostavljeneprimjedbe 
građana, peticija sa potpisom 220 građana koji su protiv izgradnje BENZINSKE 
PUMPE, kao i dostavljeni pismeniStavovi, mišljenje, konačno izjašnjenje i zaključak 
grupe građana koji stanuju u neposrednoj blizini lokacije, smatramo da prema 
navedenim odredbama člana 48 Zakona, Nosilac pripreme nemože donijeti stavo 
primjedbama i sugestijama, dok se o istim ne upozna Općinsko vijeće i ne donese 
konačan stav, o postojanju javnog interesa  kako je i bio prijedlog vijećnika Općinskog 
vijeća sa sjednice održane dana 20.02.2020. godine. 
Stoga predlažemo da se o svemu navedenom upozna Općinsko vijeće,  te potom raspravi   
o provedenom postupku kao i stavu, mišljenju i primjedbama javnosti, kako je i  

2. 



UVOD 
 
 
Ugovorom broj: 05-23-7-263/20 od 15.04.2020. godine o izradi Izmjene Regulacionog plana „Centar Maglaj - sjeverni dio“, a koji su sklopili Općina Maglaj kao Nosilac pripreme i „Stilprojekt“ doo P.J. 
Maglaj kao Nosilac izrade Plana, stvoreni su uslovi za realizaciju planiranih izmjena koje se odnose na planirani prostor.  
Pravni osnov za donošenje Odluke o izmjeni Regulacionog plana „Centar Maglaj - sjeverni dio“ sadržan je u odredbama člana 42, 45 i 50, Zakona o prostornom uređenju i građenju Ze-Do kantona (Sl. 
Novine Ze-Do kantona br.01/14) kojim je definisan postupak izrade, izmjena i dopuna donošenja i sadržaj dokumenta prostornog uređenja.  
 
Ovim je „Stilprojekt“ doo P.J. Maglaj preuzeo obavezu da pristupi izradi djelimične izmjene Regulacionog plana „Centar Maglaj - sjeverni dio“, u svemu prema Zakonu o prostornom uređenju i 
građenju ZE-DO kantona ( „Sl. Novine ZE-DO kantona“ broj 01/14 ), Zakona o prostornom planiranju i građevinskom zemljištu na nivou Federacije BiH ( Sl. Novine FBiH broj 2/03 i 50/07 ) i Uputstva o 
jedinstvenoj metodologiji za izradu planske dokumentacije u F BiH ( Sl.novine FBiH“ 63/04 , 50/07 i 84/10 ).   
 
Djelimična Izmjena Regulacionog plana „Centar Maglaj - sjeverni dio” obuhvata područje na uglu ulica 1.Marta i ulice Bosanska, zemljište koje graniči sa izgrađenom saobraćajnicom kružnog toka. 
Zahtjevom za izmjenu Regulacionog plana „Centar Maglaj – sjeverni dio“ obratio se naručilac Općina Maglaj koga zastupa Načelnik Mirsad Mahmutagić da se u navedenom prostornom obuhvatu 
trebaju izvršiti djelimične izmjene i korekcije namjene razmještaja objekata i površina, plana parcelacije, plana građevinskih i regulacionih linija, te plan saobraćaja i infrastrukture. 
 
Izmjena Regulacionog plana obuhvata zemljište označeno sa k.č.broj: 535/1 „BARA“, prilazni put u površini od 257m2 i zemljište označeno sa k.č.broj: 536/2 „KOD KARTONAŽE“ pašnjak I klase u 
površini od 649m2, koje se nalazi u sjevernom dijelu grada na uglu ulica 1.Marta i ulice Bosanska, zemljište koje graniči sa izgrađenom saobračajnicom kružnog toka. 
Traženom izmjenom regulacionog plana po zahtjevu „DZINO“ d.o.o. Maglaj bi se u odnosu na opredjeljenu namjenu po regulacionom planu i planiranoj izgradnji poslovnog objekta, izložbeni prodajni 
salon – salon namještaja dimenzija 14,0 x 9,0m, spratnosti Po + VP + 3 + Pt, izvršile izmjene namjene i razmještaja objekata, parcelacije i građevinskih i regulacionih linija, te prema uslovima i propisima 
za izgradnju ove vrste objekta i standardima zaštite okoliša opredjelila izgradnja objekta BENZINSKE PUMPE. 
Ovom izmjenom je planiran objekat BENZINSKE PUMPE sa nadstrešnicom i pratećim sadržajima max. dimenzija 22,7 x 16,0m, spratnosti P – prizemlje (uslužni objekat BP i samouslužna 
autopraonica) i VP – visoko prizemlje (nadstrešnica). 
 
Izmjenom RP je planiran kolski prilaz sa ulice 1.Marta i ulice Bosanska kao ulaz / izlaz kompleksa benzinske pumpe. U okviru pratećih sadržaja planirana su šest parking mjesta, te zelena površina sa AB 
zidom h=1,20m od kružnog toka, te bašta caffee bara orjentisana prema ulici 1.Marta.  
 
Ovom izmjenom bi se planirala promjena Namjena i razmještaj objekata, Plan parcelacije, Plan Regulacionih i Građevinskih linija, te Plan Saobraćaja i Infrastrukture u okviru prostornog obuhvata 
sjevernog dijela grada na uglu ulica 1.Marta i ulice Bosanska. 
Izmjene Regulacionog plana bi se prilagodile izgrađenom stanju kružnog toka i postojećim trasama primarne i sekundarne saobračajnice, tj. ulica 1.Marta i Bosanske ulice i izgrađenim trotorima ulica i 
oko kružnog toka. 
Ovim je „Stilprojekt“ doo P.J. Maglaj preuzeo obavezu da pristupi izradi djelomične izmjene Regulacionog plana „Centar Maglaj -sjeverni dio“, u svemu prema Zakonu o prostornom uređenju i 
građenju ZE-DO kantona ( „Sl. Novine ZE-DO kantona“ broj 01/14 ), Zakona o prostornom planiranju i građevinskom zemljištu na nivou Federacije BiH ( Sl. Novine FBiH broj 2/03“ i 50/07 ) i Uputstva 
o jedinstvenoj metodologiji za izradu planske dokumentacije u F BiH ( Sl.novine FBiH“ 63/04 , 50/07 i 84/10 ), kao i odredbama Pravilnika o izgradnji stanica za snadbjevanje gorivom motornih vozila i o 
uskladištavanju i pretakanju goriva („Sl.list SFRJ“, br.27/71) i Smjernicama za projektovanje, građenje, održavanje i nadzor na putevima od Direkcije Cesta FBiH Sarajevo i JP „Putevi RS“ Banja Luka 
iz 2005.-e godine. 
 
U odnosu na važeći Regulacioni plan, mijenja se namjena i razmještaj objekata, plan parcelacije, građevinskih i regulacionih linija i plan saobraćaja i infrastrukture (režim saobraćaja u kretanju i 
mirovanju), te opredjeljuje izgradnja poslovnog objekta BENZINSKE PUMPE sa pratećim sadržajem koji uključuje objekte benzinske pumpe, samouslužne autopraonice i nadstrešnice, te prateće 
parkinge i baštom orjentisanom prema ulici 1.Marta i AB zidom h=1,20m od kružnog toka. 
Ove izmjene Regulacionog plana svojim tekstualnim i grafičkim dijelovima su sastavni dio važećeg Regulacionog plana „CENTAR MAGLAJ – sjeverni dio“ kao i odluke o provođenju plana.           
                  

   
1.0. URBANISTIČKA OSNOVA  
 
1.1.      IZVOD IZ PROSTORNO-PLANSKE DOKUMENTACIJE ŠIREG PODRUČJA 
 
Regulacioni plan ovog dijela Maglaja izrađen je prema smjernicama preuzetim iz Urbanističkog plana grada Maglaja, a usvojen je 2007.godine i objavljen u Službenim novinama općine Maglaj. 
Djelimične izmjene odnose se na prostor u Regulacionom planu koji obuhvata područje sjevernog dijela grada Maglaja, na uglu ulica 1.Marta i ulice Bosanska. 
Izgrađena je uglavnom poslovnim, poslovno-stambenim, stambenim i stambeno-poslovnim objektima, a sve spratnosti VP, VP+1, P+1, P+2, P+2+M i P+1+M.   

3. 



1.2. GRANICA OBUHVATA PLANA 
 

Obuhvat izmjene i dopune Plana definisan je početnom fazom, skicom i granicom obuhvata iz Odluke o pristupanju izmjene Regulacionog plana „Centar Maglaj - sjeverni dio“ broj: 02-04-1-1-50/20 od 
od 20.02.2020.godine, dostavljenom od općinske Službe.  
Granica obuhvata odnosi se na prostorni obuhvat sjevernog dijela grada Maglaja, na uglu ulice 1.Marta i ulice Bosanska, te ista obuhvaća i izgrađeni kružni tok.  
Površina zone obuhvata cca površinu od 3.000 m2. 
Granica obuhvata ucrtana je u grafičkom prilogu izmjene Regulacionog plana isprekidanom crvenom linijom. 
 
1.3.    STANJE INFRASTRUKTURNIH SISTEMA 
 
Cestovni saobračaj: 
Prostor koji obuhvata ovu Izmjenu Regulacionog  plana je dio postojećeg usvojenog Regulacionog plana “ Centar Maglaj – sjeverni dio”. 
Ova izmjena obuhvata zemljište označeno sa k.č.broj: 535/1 „BARA“, prilazni put u površini od 257m2 i zemljište označeno sa k.č.broj: 536/2 „KOD KARTONAŽE“ pašnjak I klase u površini od 649m2, 
koje se nalazi u sjevernom dijelu grada na uglu ulica 1.Marta i ulice Bosanska, zemljište koje graniči sa izgrađenom saobračajnicom kružnog toka gdje bi se opredjelila izgradnja poslovnog objekta 
BENZINSKE PUMPE sa pratećim sadržajem. Postojeća izmjena bi obuhvatila i izgrađeni kružni tok, te predvidjela ulaz / izlaz za planirani poslovni objekat BP od ulice 1.Marta i Bosanske ulice. 
 
 
2.0. URBANI KONCEPT IZGRADNJE I UREĐENJA PROSTORA 

 
      IZMJENE REGULACIONOG PLANA “ CENTAR MAGLAJ – sjeverni dio” 
 

2.1. IZMJENE U ODNOSU NA PLANOM PREDVIĐENI KONCEPT ZONE OBUHVATA 
 
 Analizirajući postojeće stanje i prostor obuhvata, opšti cilj ovog planskog dokumenta je: 

- Prostorni obuhvat Regulacionog plana je sjeverni dio grada Maglaja, zemljište na uglu ulica 1.Marta i ulice Bosanska, te izgrađena saobračajnica kružnog toka; 
 

- Izmjenom Regulacionog plana u okviru navedenog obuhvata po zahtjevu „DZINO“ d.o.o. Maglaj bi se u odnosu na opredjeljenu namjenu po regulacionom planu i planiranoj izgradnji 
poslovnog objekta, izložbeni prodajni salon – salon namještaja dimenzija 14,0 x 9,0m, spratnosti Po + VP + 3 + Pt, izvršile izmjene namjene i razmještaja objekata, parcelacije i građevinskih i 
regulacionih linija, te prema uslovima i propisima za izgradnju ove vrste objekta i standardima zaštite okoliša opredjelila izgradnja objekta BENZINSKE PUMPE sa pratećim sadržajima, a 
sve u skladu sa standardima i propisima izgradnje ove vrste objekata i koji su propisani Pravilnikom o izgradnji stanica za snadbjevanje gorivom motornih vozila i o uskladištavanju i 
pretakanju goriva („Sl.list SFRJ“, br.27/71) i Smjernicama za projektovanje, građenje, održavanje i nadzor na putevima od Direkcije Cesta FBiH Sarajevo i JP „Putevi RS“ Banja Luka iz 
2005.-e godine; 

 
- Izmjenom RP planiran je poslovni objekat BENZINSKE PUMPE sa objektom uslužno-prodajne namjene (caffee bar i prodavnica) dim. 12,0 x 6,0m, samouslužnom autopraonicom  

dim. 6,0 x 4,0m, spratnosti P-prizemlje i nadstrešnicom koja je u osnovi izlomljena, polukružna u odnosu na izgrađeni kružni tok i orjenitsana prema istom max. 16,70 x 16,00m,  spratnosti 
VP-visoko prizemlje;    

 
- Izmjenom RP planirano je uspostavljanje komunikacije između ulice 1. Marta, ulice Bosanska i ulice Aleja Ljiljana saobračajnicom kružnog toka koja je već izgrađena; 

 
- Izmjenom RP u okviru kompleksa benzinske pumpe pored navedenih poslovnih objekata planiran je prateći sadržaji koji uključuje uređaj za punjenje vozila na elektro pogon, , bašta caffee 

bar-a orjentisana prema ulici 1.Marta, „ostrvo“ sa aparatima za točenje goriva sa obje strane ispod nadstrešnice, rezervoar sa 3 komore ukupnog kapacitetea od 29.990 l čija je nadležnost za 
izdavanje dozvole na općinskom nivou, AB zid visine h=1,20m od postojećeg kružnog toka, te kolski ulaz i izlaz prema ulici 1.Marta i ulici Bosanska, te će time biti rješen saobračaj u kretanju, 
a izgradnjom 6 parking mjesta stacionarni saobračaj – saobračaj u mirovanju;  

 
- Izgrađene saobračajnice tj. ulica 1.Marta i ulica Bosanska sa trotoarima, te saobračajnica kružnog toka također sa trotoarom se zadržavaju; 

 
- Izmjene regulacionog plana bi se prilagodile izgrađenom stanju i postojećim trasama primarnih i sekundarnih saobračajnica, tj. ulice 1.Marta i Bosanske ulice u odnosu na lokacijsku 

poziciju, te postojeće objekte u okruženju, planirani objekat sa aspekta zaštite okoliša ne utiče svojom lokacijom. Investitor je obavezan primjeniti sve potrebne mjere u cilju zaštite okoline i 
objekata u okruženju; 

2.2. IZMJENA NAMJENE I RAZMJEŠTAJA OBJEKATA 
 

Izmjenom Regulacionog plana je planiran objekat BENZINSKE PUMPE sa nadstrešnicom i pratećim sadržajem na zemljištu sa k.č.broj: 535/1 „BARA“, prilazni put u površini od 257m2 i zemljište 
označeno sa k.č.broj: 536/2 „KOD KARTONAŽE“ pašnjak I klase u površini od 649m2, koje se nalazi u sjevernom dijelu grada na uglu ulica 1.Marta i ulice Bosanska i koje graniči sa izgrađenom 
saobračajnicom kružnog toka. Planirana je dimenzija planiranog objekta Benzinske pumpe sa nadstrešnicom i pratećim sadržajem.  
 
Izmjenama Regulacionog plana došlo je do korekcija namjene i razmještaja objekata na zemljištu označeno sa k.č.broj: 535/1 „BARA“, prilazni put u površini od 257m2 i zemljište označeno sa k.č.broj: 
536/2 „KOD KARTONAŽE“ pašnjak I klase u površini od 649m2, koje se nalazi u sjevernom dijelu grada na uglu ulica 1.Marta i ulice Bosanska, zemljište koje graniči sa izgrađenom saobračajnicom 
kružnog toka, gdje se umjesto izložbeno prodajnog salona – salona namještaja dimenzija 14,0 x 9,0m, spratnosti Po + VP + 3 + Pt opredjelila izgradnja poslovnog objekta BENZINSKE PUMPE sa 
pratećim sadržajem, gabaritnih dimenzija objekta benzinske pumpe 12,0 x 6,0m, objekta samouslužne autopraonice 6,0 x 4,0m, a sve spratnosti P-prizemlje i nadstrešnice sa izlomljenom i polukružnom 
osnovom max.dim. 16,70 x 16,0m, spratnosti VP-visoko prizemlje. Nadstrešnica je orjentisana prema kružnom toku i ista je u tlocrtu zaobljena u skladu sa pozicijom izgrađenog kružnog toka. 
Planirani kompleks poslovnog objekta benzinske pumpe ne utiče na postojeće stanje izgrađenog i uspostavljenog saobračajnog rješenja, kao i izgrađene objekte u okruženju. Lokacijom, gabaritom i 
arhitektonskim izgledom isti je uklopljen na predmetnu parcelu prema navedenim propisima za izgradnju ovih objekata.  
 

 
2.3. IZMJENA PLANA REGULACIONIH I GRAĐEVINSKIH LINIJA  

 
Regulaciona linija utvrđuje graničnu liniju građevinske parcele u odnosu na površinu i druge građevinske parcele od kojih mora biti predmetna parcela odvojena iz funkcionalnih, estetskih i zaštitnih 
razloga.  Regulaciona linija je određena grafičkim prikazom Regulacionih linija regulacionog plana i čini granicu novoprojektovane građevinske parcele.  
Ovom izmjenom regulaciona linija obuhvata granicu zemljišta označenog sa k.č.broj: 535/1 i 536/2 prema izgrađenom trotoaru saobračajnice kružnog toka, ulica 1.Marta i ulice Bosanska, te granice 
susjedne parcele. 
 
Izmjenom Regulacionog plana vrše se prema novoj lokacijskoj poziciji planiranog poslovnog objekta BENZINSKE PUMPE sa nadstrešnicom i pratećim sadržajem i već izgrađenih poslovnih, stambeno-
poslovnih, poslovno-stambenih i stambenih objekata korekcije građevinskih linija i iste se prilagođavaju obliku i veličini planiranog i postojećeg sadržaja, te izgrađenim objektima u zoni obuhvata 
izmjene. Građevinska linija označava granicu po kojoj se gradi, odnosno iskoličava objekat ili liniju koju objekat svojim gabaritom po horizontali i vertikali ne smije preći.  
Građevinska linija je određena krajnjim gabaritima planiranog poslovnog objekta i nadstrešnice. 
 
Izmjenama Regulacionog plana došlo je do korekcija građevinskih i regulacionih linija na zemljištu označeno sa k.č.broj: 535/1 „BARA“, prilazni put u površini od 257m2 i zemljište označeno sa k.č.broj: 
536/2 „KOD KARTONAŽE“ pašnjak I klase u površini od 649m2, koje se nalazi u sjevernom dijelu grada na uglu ulica 1.Marta i ulice Bosanska, zemljište koje graniči sa izgrađenom saobračajnicom 
kružnog toka, gdje se umjesto izložbeno prodajnog salona – salona namještaja dimenzija 14,0 x 9,0m, spratnosti Po + VP + 3 + Pt opredjelila izgradnja poslovnog objekta BENZINSKE PUMPE sa 
pratećim sadržajem, gabaritnih dimenzija objekta benzinske pumpe 12,0 x 6,0m, objekta samouslužne autopraonice 6,0 x 4,0m, a sve spratnosti P-prizemlje i nadstrešnice sa izlomljenom i polukružnom 
osnovom max.dim. 16,70 x 16,0m, spratnosti VP-visoko prizemlje.  

 
Udaljenost planiranog objekta benzinske pumpe sa nadstrešnicom na zapadu od osovine primarne saobračajnice ulice 1.marta 11,50 – 18,00m, a za jugu do granice parcele 1,50m i na istoku od osovine 
sekundarne saobračajnice Bosanske ulice 10,50 – 12,00m. Sa sjeverne strane udaljenost od osovine saobračajnice kružnog toka do početka saobračajne trake za utakanje/istakanje goriva unutar 
kompleksa BP je min. 20,80m, dok je do razdjelnog ostrva sa pumpnim aparatima za točenje goriva min. 23,80m, a što je u skladu sa Smjernicama za projektovanje, građenje, održavanje i nadzor na 
putevima od Direkcije Cesta FBiH Sarajevo i JP „Putevi RS“ Banja Luka iz 2005.-e godine i Smjernicama za projektovanje, građenje, održavanje i nadzor na putevima od Direkcije Cesta FBiH Sarajevo 
i JP „Putevi RS“ Banja Luka iz 2005.-e godine. 
Primjenjena je odvojenost objekta BP od puteva na kojem se vrši javni saobračaj zelenim zaštitnim ostrvima najmanje širine od 2,50m i više, a što je u skladu sa Pravilnikom o izgradnji stanica za 
snadbjevanje gorivom motornih vozila i o uskladištavanju i pretakanju goriva („Sl.list SFRJ“, br.27/71) koji propisuje najmanju širinu od 50cm.    
 
Udaljenost planiranog objekta sa južne strane od postojećeg stambenog objekta od ulice Bosanska je 8,20m, dok je udaljenost od postojećeg stambenog objekta od ulice 1.Marta 9,40m. 
Regulaciona linija razdvaja granicu terena, granicu parcele od javne površine i saobračajnice. 
Zaključkom Savjeta za bezbjednost saobračaja na području Općine Maglaj od 03.06.2020.g. se navodi da je Savjet izvršio uvid o predmetnoj izmjeni RP i snimio činjenično stanje na licu mjesta, te donio 
zaključak da su sa aspekta sigurnosti saobraćaja ispunjeni uslovi za ovu IRP u svrhu izgradnje navedenog objekta, te da izgradnja objekta BP ne bi uticala na normalno odvijanje saobračaja, a predmetni 
objekat ne zatvara preglednost kružnog toka i ulica koje dolaze u kružni tok. 
 
Na grafičkom prilogu su naznačena i dimenzionirana bitna odstojanja i lomne tačke građevinskih linija. 
Grafički prilog sa ucrtanim građevinskim i regulacionim linijama je sastavni dio grafičkog prikaza Plan  građevinskih i regulacionih linija važećeg Regulacionog plana “ Centar Maglaj – sjeverni dio“. 

2.4. DJELIMIČNA IZMJENA PLANA PARCELACIJE  
 
U obuhvatu Regulacionog plana „Centar Maglaj-sjeverni dio“ Maglaj uspostavljena je  je raster 
izgrađenih gradskih saobračajnica. 
Prema Odluci o pristupanju djelimične izmjene Regulacionog plana „Centar Maglaj -sjeverni dio“, 
prostor obuhvata zemljište označeno sa k.č.broj: 535/1 „BARA“, prilazni put u površini od 257m2 i 
zemljište označeno sa k.č.broj: 536/2 „KOD KARTONAŽE“ pašnjak I klase u površini od 649m2, 
koje se nalazi u sjevernom dijelu grada na uglu ulica 1.Marta i ulice Bosanska, zemljište koje 
graniči sa izgrađenom saobračajnicom kružnog toka. 
Izmjena parcelacije se odnosi na određivanje nove granice građevinske parcele u odnosu na stanje 
iz Regulacionog plana „Centar Maglaj -sjeverni dio“, tako da se novom planiranom parcelacijom 
određuje parcela koja obuhvata zemljište označeno sa k.č.broj: 535/1 „BARA“, prilazni put u 
površini od 257m2 i zemljište označeno sa k.č.broj: 536/2 „KOD KARTONAŽE“ pašnjak I klase u 
površini od 649m2, a sve ukupne površine 906m2 i kojoj se dodjeljuje broj: 92 kojim je bila 
označena parcela koja se ovom izmjenom ukinula. 
Novoprojektovana parcela broj: 92 će biti ukupne površine 906m2. 
Ostala parcelacija ostaje ista. 
 
 

2.5. PLAN INFRASTRUKTURE 
2.5.1. CESTOVNI SAOBRAČAJ 

 
Osnovni koncept plana saobračaja prenesen je iz Regulacionog plana „Centar Maglaj -sjeverni 
dio“. U obuhvatu Regulacionog plana „Centar Maglaj -sjeverni dio“ Maglaj uspostavljena je 
komunikaciju između ulice 1. Marta, ulice Bosanska i ulice Aleja Ljiljana saobračajnicom kružnog 
toka koji je već izgrađen i time je rješen saobraćaj u pokretu. 
Izmjenom RP je planiranom posl. Objektu se pristupa iz Ulice 1. Marta i iz Bosanske ulice, a izlaz 
je planiran također na obje ulice što postojeći režim saobraćaja dozvoljava. 
Pješački saobračaj i pristup je sa post. Trotoara na pomenute ulice i oko kružnog toka.    
Pored pješačkog i kolskog saobraćaja i prilaza planiranim sadržajima, u okviru planiranog  
kompleksa je omogućen i stacionarni saobračaj sa 6 parking mjesta unutar kompleksa sa 
omogučenim ulazom i izlazom prema ulicama 1.Marta i ulicom Bosanska, te je time rješen 
saobraćaj u pokretu i mirovanju unutar kompleksa planirane BENZINSKE PUMPE sa 
nadstrešnicom i pratećim sadržajem. 
Saobračajno rješenje ovom Izmjenom Regulacionog plana „Centar Maglaj - sjeverni dio“ je 
usklađeno sa propisima Pravilnika o izgradnji stanica za snadbjevanje gorivom motornih vozila i o 
uskladištavanju i pretakanju goriva („Sl.list SFRJ“, br.27/71) i Smjernicama za projektovanje, 
građenje, održavanje i nadzor na putevima od Direkcije Cesta FBiH Sarajevo i JP „Putevi RS“ 
Banja Luka iz 2005.-e godine.  
Profili saobračajnica tj. navedenih ulica sa kojih kompleks benzinske pumpe ima pristup dati su u 
okviru grafičkog dijela na karti „Plan Saobračaja“. 
Zaključkom Savjeta za bezbjednost saobračaja na području Općine Maglaj od 03.06.2020.g. se 
navodi da je Savjet izvršio uvid o predmetnoj izmjeni RP i snimio činjenično stanje na licu mjesta, 
te donio zaključak da su sa aspekta sigurnosti saobraćaja ispunjeni uslovi za ovu IRP u svrhu 
izgradnje navedenog objekta, te da izgradnja objekta BP ne bi uticala na normalno odvijanja 
saobračaja, a predmetni objekat ne zatvara preglednost kružnog toka i ulica koje dolaze u kružni 
tok. 
Istim zaključkom data je sugestija kada se bude radio idejni projekat predmetnog objekta da 
Savjet učestvuje u izradi navedenog iz razloga postavljanja i ugradnje nove saobračajne 
signalizacije za koju je potrebno mišljenje struke.   

2.5.2. VODOSNABDJEVANJE I ODVODNJA OTPADNIH VODA 

 
Tehničko rješenje vodosnabdijevanja u Regulacionom planu „Centar Maglaj -sjeverni dio“ Maglaj je predviđeno gradskim vodovodom. Odvodnja otpadnih voda u Regulacionom planu „Centar Maglaj -
sjeverni dio“ Maglaj je predviđena kanalizacionim sistemom separatnog tipa (zasebno fekalna i oborinska kanalizacija). Priključak je predviđen na postojeću gradsku fekalnu i oborinsku kanalizaciju. 
Navedene priključke riješiti uz saglasnost i uslove nadležnog komunalnog javnog društva.      
                                                                                                                                                                                                        
 

2.5.3. ENERGETIKA I PTT KOMUNIKACIJE  
 
U gradskoj zoni svi priključci su podzemni. 
Potrebe za energijom će se znati dobivanjem urbanističke saglasnosti za saobraćajnicu, što je u nadležnosti Elektrodistribucije Maglaj. 
Postojeći kapaciteti i instalacije TT komunikacija obezbjeđuju vrlo solidan nivo zadovoljenja potreba planiranog sadržaja. Poštanski i TT saobračaj stanovnici u zoni obuhvata „Centar Maglaj -sjeverni 
dio“ Maglaj svoje potrebe zadovoljavaju preko općinskog TT centra Maglaj. 
Izgradnju elektro i PTT instalacija i priključaka riješiti uz saglasnost i uslove nadležnih institucija. 
 
 
3.   SMJERNICE ZA PROVOĐENJE IZMJENE PLANA  
 
Date djelimične izmjene Regulacionog plana „Centar Maglaj -sjeverni dio“ po njihovom usvajanju uklapaju se u Regulacioni plan „Centar Maglaj -sjeverni dio“ i smatraju se njegovim sastavnim 
dijelom. Sve date izmjene se odnose na zonu obuhvata izmjene Plana primjenjuju se samo za navedenu zonu obuhvata i sastavni su dio Odluke o provođenju važećeg Reg. plana „Centar Maglaj -sjeverni 
dio". Prilikom provođenja Plana obavezna je primjena urbanističko-tehničkih uvjeta za građenje objekta datih u Odluci o provođenju Regulacionog plana „Centar Maglaj - sjeverni dio“ („Sl.novine 
Općine Maglaj broj: 08/05“). 

          SADRŽAJ GRAFIČKIH PRILOGA 
 
 

1. IZVOD IZ VAŽEĆEG RP sa GRANICOM OBUHVATA IZMJENE  
2. IZVOD IZ PLANA PARCELACIJE VAŽEĆEG RP  
3. IZVOD IZ VAŽEĆEG RP – postojeće stanje prostornog uređenja  
4. GEODETSKI SNIMAK – sa postojećim stanjem prostornog uređenja  
5. PLAN NAMJENE I RAZMJEŠTAJA OBJEKATA 
6. PLAN PARCELACIJE SA NUMERACIJOM 
7. PLAN REGULACIONIH I GRAĐEVINSKIH LINIJA 
8. PLAN SAOBRAČAJA  
9. PLAN INFRASTRUKTURE 

